VICERREITORIA DE TITULACIONS
E INTERNACIONALIZACION

DE SANTIAGO
DE COMPOSTELA

Cofinanciado por
la Unién Europea

Resolucion de 15 de outubro de 2024 pola que se convocan axudas de mobilidade dentro
do Programa Erasmus+ para o estudantado de grao e méaster oficial da Universidade de
Santiago de Compostela (USC) para a realizacién de préacticas en paises do programa
durante o curso académico 2024-2025.

A USC convoca axudas de mobilidade para o curso académico 2024-2025 ao abeiro do
Programa Erasmus+ para a realizacion dun periodo de formacion practica en empresas,
institutos de investigacion, laboratorios, organizacions, instituciéns ou calquera outro lugar de
traballo pertinente nalgin pais do programa Erasmus+. Esta convocatoria vai dirixida ao
estudantado de programas oficiais de grao ou master da USC e estd suxeita a normativa do
programa establecida polo Servicio Espafiol para la Internacionalizacion de la Educacion
(SEPIE), ao Regulamento de Intercambios Interuniversitarios da USC, aprobado por
Resolucion reitoral de 15 de novembro de 2012 (DOG de 28 de novembro de 2012), e as
seguintes bases reguladoras:

PRIMEIRA: Obxecto, finalidade e condicions

1.1 O obxecto da presente convocatoria € establecer as bases reguladoras do proceso de
concesion de axudas de mobilidade destinadas ao estudantado de grao e master oficial
da USC ao abeiro do programa Erasmus+ para realizar practicas en paises do programa
durante o curso 2024-2025, entre 0 15 de xaneiro de 2025 e o 31 de xullo de 2025.

1.2 A finalidade das axudas é ofrecer ao estudantado da USC a posibilidade de realizar practicas
formativas en paises europeos do programa Erasmus+ co obxectivo de promover a
empregabilidade, a inclusién social, o compromiso civico, a innovacién e a sustentabilidade
medioambiental, asi como preparalo mellor para o0 mundo laboral.

1.3 A mobilidade podera realizarse en calquera pais do programa: paises membros da Unién
Europea (UE), asi como Noruega, Islandia, Liechtenstein, Macedonia do Norte, Turquia e Serbia.

1.4. Cada estudante deberé concertar coa USC e coa entidade de acollida un Acordo de Formacién
(Learning Agreement). O Acordo de Formacion inicial e as posibles modificacions do mesmo son a
base da actividade a desenvolver e deberdn ser aprobados na USC e pola(s) persoa(s)
competente(s) na entidade de acollida.

SEGUNDA: Requisitos xerais para participar na convocatoria

2.1 As persoas candidatas deberan posuir a nacionalidade comunitaria ou estar recofiecidas polo
pais no que residen como residentes permanentes, refuxiados/as ou apatridas. Tamén seran
elixibles as persoas candidatas con nacionalidade de terceiros paises debidamente matriculadas
na USC. Tanto aquelas persoas que tefian nacionalidade comunitaria como as de terceiros paises
deberan contar cun Numero de Identificacion de Estranxeiros (NIE), que lles sera requirido pola
Oficina de Mobilidade (OM) no seu momento.

2.2 Queda excluido da convocatoria o estudantado matriculado na USC en virtude doutros
convenios ou programas de mobilidade.

2.3 Nesta convocatoria podera participar o estudantado matriculado na USC en estudos oficiais de

grao ou master. No caso dos estudos de grao é necesario ter superado, como minimo, o 50% dos
créditos da titulacion.

2.4 Asi mesmo, podera participar na convocatoria na modalidade de titulado/a recente o
estudantado de grao e mestrado oficial matriculado no ultimo ano da sua titulaciéon, sempre que a
solicitude e a asignacion da mobilidade se realicen antes de efectuar o depdsito para a obtencion
do titulo.

2.5 O estudantado debera acreditar, antes do remate do prazo de solicitude, o cofiecemento de
inglés ou doutras linguas estranxeiras indicadas pola entidade de destino, co nivel que esta
especifique. O nivel minimo esixido a todas as persoas solicitantes serd o B1 do Marco Comun
Europeo de Referencia para as Linguas (MCER), que debera acreditarse segundo os titulos
incluidos no Anexo | ou a través das probas de nivel do CLM (parte A do nivel B1 (B1.A), nivel B2
(B2.A) ou C1 (C1.A)) ata o peche da convocatoria. Quedan exentos/as deste requisito os/as falantes
nativos/as do idioma requirido pola entidade de destino, asi como o estudantado das titulacions
recollidas na Resolucién Reitoral do 02-03-2023 que tefian superadas as materias ou moédulos
necesarios para que se lles recofieza o nivel B1, B2, C1 ou C2. Esta Resolucion Reitoral esta
dispofiible en: https:/minerva.usc.es/entities/publication/1cf922e2-aa8a-4bd4-a791-3797d334038¢.

2.6 O programa Erasmus+ permite realizar mais dunha mobilidade Erasmus+ ao longo de cada
ciclo educativo (grao, méaster e doutoramento), ata un maximo de 24 meses nas titulacions de
Medicina, Odontoloxia, Farmacia e Veterinaria e de 12 meses no resto de titulacions impartidas
pola USC. Calquera mobilidade previa feita a través do programa Erasmus+, ben sexa por estudos
ou por practicas, computa de cara ao maximo de meses permitido. No caso do estudantado titulado,
o calculo realizarase en relacion co ciclo educativo que remata, independentemente de que o/a
solicitante continle os estudos nun ciclo superior.

2.7 So sé admitira unha solicitude por prazo. A solicitude dunha segunda estadia para unha
entidade distinta no segundo prazo estara condicionada a demanda do programa de practicas,
tendo prioridade as candidaturas que non fosen xa beneficiarias dunha mobilidade na mesma
convocatoria.

2.8 Non se poderd realizar de xeito simultdneo unha mobilidade Erasmus+ por practicas e outra
por estudos, ainda que € posible compaxinalas dentro do mesmo curso académico sempre que
queden pechados todos os tramites dunha estadia antes de comezar a seguinte.

2.7 O periodo de mobilidade debera ser dun minimo de dous meses e un maximo de seis (6),
da que s6 se financiaran un maximo de catro (4) meses. A estadia podera ter lugar entre o dia
15 de xaneiro de 2025 e o 31 de xullo de 2025 para as solicitudes realizadas no primeiro prazo e
entre o 1 de abril de 2025 e o 31 de xullo de 2025 para as realizadas no segundo prazo (ver base
quinta, apartado 2). Podera considerarse unha data de inicio anterior s6 se os prazos de resolucion
permiten a completa tramitacion do procedemento.

TERCEIRA: Axudas

3.1 A Vicerreitoria de Titulacions e Internacionalizacion convoca axudas cun orzamento de 60.000
euros correspondentes ao proxecto Erasmus+ 2023-1-ES01-KA131-HED-000135235 na partida
orzamentaria 8052-4914-49000, suxeitos a ampliacion en funcion da dispoiiibilidade de fondos.

3.2 A presente convocatoria contard con dous prazos de solicitude e a asignacion de fondos total
sera de 40.000 euros no primeiro prazo e 20.000 euros no segundo, incorporandose, de ser o caso,
0 importe non concedido no primeiro prazo ao segundo prazo.

3.3 A contia da axuda econdmica individual dependera da duracion do periodo de mobilidade, do
pais de destino e do cumprimento dos requisitos para que a persoa solicitante sexa considerada
dentro da categoria de estudantado con “menos oportunidades” (base terceira, apartado 5). Tratase
dunha cantidade fixa por nimero de meses de mobilidade, ata un maximo de catro (4) meses,

sen prexuizo de que ao remate da estadia se lle poida solicitar a persoa beneficiaria a devolucion
de parte da axuda econdémica por incumprimento do periodo de estadia. Se esta é menor de dous
meses, a devolucién tera que ser integra.

3.4 A seguinte tdboa recolle as contias das axudas de mantenza que se concederan ao abeiro
desta convocatoria establecidas polo Programa Erasmus+, segundo os prezos de consumo do pais
de destino:

Grupo Paises Financiamento

Dinamarca, Finlandia, Irlanda, Islandia, Liechtenstein,

Luxemburgo, Noruega e Suecia 500 euros/mes

GRUPO 1

Alemafa, Austria, Bélxica, Chipre, Francia, Grecia, Italia, Malta,

Paises Baixos e Portugal 450 euros/mes

GRUPO 2

Bulgaria, Chequia, Croacia, Eslovaquia, Eslovenia, Estonia,
GRUPO 3 | Hungria, Letonia, Lituania, Macedonia do Norte, Polonia, | 400 euros/mes
Romania, Serbia e Turquia

3.5 Financiarase unha cantidade adicional & sinalada na tdboa de 250 euros mensuais ao
estudantado que se atope nalgunha das situacions seguintes (“estudantado con menos
oportunidades”):

a) Ter sido beneficiario/a dunha bolsa de estudos de caracter xeral do Ministerio de
Educacion, Formacion Profesional e Deportes para realizar estudos universitarios e
outros estudos superiores no curso inmediatamente anterior ao que se vaia realizar
a mobilidade.

b) Ter a condicién de refuxiado/a ou ter dereito & proteccion subsidiaria ou ben ter
presentada a solicitude de proteccién internacional en Espaiia.

c) Terrecofecida legalmente unha discapacidade en grado igual ou superior ao 33 por
cento. Ademais, este estudantado podera recibir axudas superiores para cubrir gastos
adicionais de apoio a inclusion do Programa Erasmus+.

3.6 No caso de viaxe ecoloxica (entendida esta como a que emprega medios de transporte con
baixas emisions no tramo principal do traxecto, como o autobus ou ferrocarril), a persoa beneficiaria
tera dereito a unha contia Unica de 50€ (non acumulable & axuda de viaxe para estudantado con
menos oportunidades) e a 4 dias adicionais de axuda individual de mantenza. Para poder recibir
esta axuda adicional, o estudantado debera presentar copia dos billetes de ida e volta de tren ou
autobus xunto co convenio de subvencion.

3.7 Estas axudas constitien unha contribucién para cubrir parte dos gastos de viaxe, aloxamento
e mantenza e non tefien por obxecto cubrir a totalidade dos gastos ocasionados.

3.8 De conformidade co estipulado nas normas de financiamento do SEPIE, o abono da axuda
realizarase nun Unico pagamento ao inicio da estadia segundo o establecido no Convenio de
Subvencion Erasmus+ asinado entre a USC e a persoa beneficiaria.

3.9 O estudantado seleccionado que posua bolsas ou préstamos de caracter estatal seguira
percibindoos na sua totalidade durante o periodo de practicas no estranxeiro, agas que a
convocatoria da bolsa ou do préstamo de que se trate estableza a incompatibilidade. As axudas son
compatibles con outras axudas e retribucidons que poida pagar a entidade de acollida.

3/9

Documento asinado dixitalmente e accesible en:/Documento firmado digitalmente y accesible en:/Digitally signed document with accessibility at:

https://sede.usc.es/sede/ferramentas/publicAPP/comprobarCSV.htm?csvld=0239-4662-48D6-927C
Ver detalle da sinatura na derradeira paxina/Ver detalle de la firma en la Gltima pagina/See detail of the signature on the last page
CSV: 0239-4662-48D6-927C

3/10



VICERREITORIA DE TITULACIONS
E INTERNACIONALIZACION

Cofinanciado por
la Unién Europea

3.10 A USC, como mera entidade colaboradora, non garante a existencia nin determina as contias
das axudas recollidas nos paragrafos anteriores. Estas son mencionadas a efectos informativos e,
en ningun caso, comprometen legalmente & USC. A USC tampouco sera responsable dos posibles
danos ocasionados e débedas contraidas polo estudantado durante o periodo da stia mobilidade.

3.11 De non resultar beneficiario da axuda, o estudantado que cumpra os requisitos podera realizar
a estadia de Erasmus+ Préacticas con bolsa cero. Esta modalidade implica a consideracién como
estudante Erasmus+ para todos os efectos, incluido o recofiecemento da actividade realizada,
excepto ao da obtencién de apoio econémico, e obriga ao cumprimento das normas do programa e
daquelas establecidas nesta convocatoria. A estadia realizada computara como periodo Erasmus+
durante o correspondente ciclo de estudos.

CUARTA: Organizacion de acollida

4.1 A persoa solicitante debera propofier unha entidade de acollida da sta eleccién, radicada nos
paises indicados na base 1.3 desta convocatoria, que cumpra os criterios de elixibilidade indicados
nesta base.

4.2 A organizacion de acollida pode set “calquera organizacion publica ou privada dun pais do
programa activa no mercado de traballo ou nos ambitos da educacion, a formacion, a xuventude, a
investigacion e a innovacion”.

4.3 Non son admisibles como organizacions de acollida:

a) Institucions oficiais da UE e outros érganos da UE (a lista completa esta dispofiible na
seguinte ligazon: https://europa.eu/european-union/about-eu/institutions-bodies_es).

b) Organizacions que xestionen programas da UE, como as Axencias Nacionais de
Erasmus+ (co fin de evitar posibles conflitos de intereses ou dobres financiamentos).

4.4 A titulo informativo, a OM pon a disposiciéon do estudantado na web USC internacional unha
guia asociada a convocatoria Erasmus+ Practicas para a procura de empresas
(https:/lwww.usc.gal/gl/servizos/areal/internacional/mobilidade-estudantes/erasmus-practicas-
saintes/convocatoria-erasmus-practicas-2024-25).

QUINTA: Solicitudes
5.1 Estableceranse dous prazos de presentacion de solicitudes ao longo do curso 2024-2025:

e Do 18 de outubro (00:00h) ao 18 de novembro (23:59h).
e Do 14 de xaneiro (00:00h) ao 14 de febreiro (23:59h).

5.2 As solicitudes deberan realizarse en lifia a través da Secretaria Virtual do estudantado da USC
(https://sec-virtual.usc.es/Secretaria/). E necesario contar coa documentacion preparada antes de
realizar a solicitude, xa que a aplicacién non permite gardar datos para continuar se se pecha o
programa.

5.3 O estudantado ten a obriga de cargar na solicitude en lifia toda a documentacién requirida
(documentos escaneados en formato PDF, RTF, DOC, DOCX, ODT ou JPG con peso maximo de

1 MB):
a) Carta ou e-mail de aceptacion da empresa ou institucion de destino empregando o
modelo que se encontra a disposicion no Anexo Il, que debe incluir tamén o visto e prace

do/a Responsable Académico/a de Mobilidade (RAM) do Centro.
b) Acreditaciéon do nivel de lingua:

i.  Certificacions ou titulos que acrediten o cofiecemento de linguas estranxeiras.

i.  Documento que acredite algunha das circunstancias para os efectos da exencion
ou exenciéns pertinentes consonte a base 2.5 desta convocatoria (no caso das
exenciéns por titulaciéns ou por proba do CLM, subir documento de Word
indicando a causa que se alega).

c) Declaracion responsable con relacion & prevision de viaxe ecoloxica, aos meses
realizados en mobilidade a través do Programa Erasmus+ e as circunstancias alegadas
para a consideracion de estudante con menos oportunidades, de ser o caso, segundo o
modelo correspondente ao Anexo lll.

d) Motivacion e plan de traballo (formato libre).

5.4 Nos casos nos que, por motivos técnicos imputables a USC, non sexa posible realizar a
solicitude en prazo a través da Secretaria Virtual, a persoa afectada debera presentar un escrito no
Rexistro Electronico da USC (https://sede.usc.es/formularios/solicitudes/rexistroElectronico.htm) dirixido &
Oficina de Mobilidade indicando esta circunstancia. De non presentar este escrito dentro do prazo
de solicitude, a candidatura non sera admitida ao proceso de seleccion.

5.5 A presentacion de solicitudes supén a aceptacion das bases da presente convocatoria.

SEXTA: Admisién de solicitudes e procedemento de seleccion

6.1 O estudantado que na suUa solicitude non achegue a documentacion esixida serd excluido na
listaxe provisional de candidaturas admitidas ao proceso de seleccién. Non obstante, dispora dun
prazo de cinco (5) dias habiles a partir do dia seguinte ao da publicacién da listaxe provisional para
emendar a sua solicitude achegando os documentos & OM a través do Rexistro Electronico da USC
(https://sede.usc.es/formularios/solicitudes/rexistroElectronico.htm?execution=e2s1).

6.2 Seran excluidas de oficio as candidaturas do estudantado que, resultando seleccionado en
anteriores convocatorias de mobilidade da OM, non presentase en ditas convocatorias a sUa
aceptacion ou renuncia formal, que renunciase sen causa xustificada féra de prazo ou que
incumprise as obrigas da mobilidade.

6.3 Tamén se excluiran de oficio as candidaturas do estudantado que xa tefia realizado unha ou
varias mobilidades Erasmus+ no mesmo ciclo de estudos cuxa suma coa mobilidade solicitada sexa
superior a 24 (graos en Medicina, Odontoloxia, Farmacia e Veterinaria) ou 12 meses (restantes
titulacions). Nos casos en que o estudantado solicitante estea realizando ou vaia realizar unha
mobilidade Erasmus+ no curso académico 2024-2025, condicionarase a concesién da nova
mobilidade & duracién da estadia no presente curso.

6.4 Transcorrido o prazo de emenda, publicarase a listaxe definitiva de persoas candidatas
admitidas e excluidas xunto co resultado da avaliacion por parte da Comision de Seleccion. A
comision estard composta pola Vicerreitora de Titulacions e Internacionalizacion, ou persoa en quen
delegue, que actuara como presidenta, pola xefa da OM, ou persoa en quen delegue, e un membro
do persoal técnico da OM, que actuard como secretario/a.

6.5 A Comision de Seleccion procedera a avaliar as solicitudes admitidas en base ao seguinte
baremo, no que se establece un maximo de 100 puntos:

(i) Media do expediente académico con data de 30/09/2024 conforme ao protocolo do
SUG ou, no caso de estudantes de master, media da titulacién alegada para o acceso
aos estudos de posgrao: (ata 70 puntos).

(i) Competencia lingiistica en inglés ou na lingua do pais no que se realicen as
practicas (ata 15 puntos): B2 10 puntos; acreditar a nacionalidade do pais de destino
ou posuir C1 ou superior 15 puntos.

(iii) Motivacion e plan de traballo: (ata 15 puntos).

SETIMA: Asignacion das axudas

7.1 Efectuada a valoracion das solicitudes, publicarase a listaxe provisoria das axudas
concedidas, denegadas e, de ser 0 caso, unha listaxe de agarda para cubrir as renuncias que se
poidan producir, abrindose un prazo de cinco (5) dias habiles dende o dia seguinte ao da
publicacién da listaxe provisoria para presentar alegacions a citada resolucion, antes da publicacion
da listaxe definitiva.

OITAVA: Aceptacions e renuncias

8.1 No prazo de cinco (5) dias habiles a contar a partir do dia seguinte & comunicacion de
asignacion, a persoa solicitante deberd manifestar a sUa aceptacién ou renuncia por escrito,
mediante 0 modelo de aceptacion ou renuncia dispofible no Anexo IV e na web en:
https://www.usc.gal/gl/servizos/area/internacional/mobilidade-estudantes/erasmus-practicas-
saintes/convocatoria-erasmus-practicas-2024-25. O devandito documento debera ser enviado por
email a erasmus.practicas@usc.gal, debidamente cuberto e asinado.

8.2 O estudantado que non presente en tempo e forma a stGia aceptacion ou renuncia por escrito
considerarase decaido nos seus dereitos. A renuncia a praza féra do prazo establecido e sen
causa xustificada debidamente acreditada serd motivo de exclusién en futuras convocatorias de
mobilidade da OM.

8.3 O estudantado que solicite praza para distintos programas de mobilidade no mesmo curso
académico s6 podera aceptar as prazas se estas son para periodos distintos ou consecutivos.
Se os periodos de estadia no estranxeiro coinciden parcialmente, a persoa interesada tera
que renunciar en tempo e forma a unha das prazas asignadas.

NOVENA: O Acordo de Formacion (Training Agreement)

9.1 Unha vez aceptada a praza de mobilidade, o estudantado redactara o Acordo de Formacion,
asesorado polo persoal da OM e o/a Responsable Académico/a de Mobilidade do seu centro
ou o/a responsable de practicas designado/a polo mesmo. O modelo de Acordo de Formacion
esta dispoiiible no Anexo V.

9.2 O Acordo de Formacién individualizado para cada estudante constitie a principal garantia
do programa de Erasmus+ Practicas e obriga ao/4 estudante a respectar durante a sua estadia
as normas vixentes na entidade de acollida e cumprir cos compromisos adquiridos en canto ao
programa acordado. O Acordo debe asinarse antes de comezar o periodo de practicas polo/a
estudante, a entidade de acollida e a USC.

9.3 No Acordo de Formacion debe indicarse o programa de traballo detallado que se levara a
cabo, os resultados da aprendizaxe previstos en materia de cofiecementos, as competencias e

capacidades que deben adquirirse, as disposicions relativas a titorizacion e a avaliacion e ao
recofiecemento da actividade.

9.4 O estudantado, co asesoramento do/a Responsable Académico/a de Mobilidade do seu
centro ou do/a responsable de préacticas designado/a polo centro, optara por unha das tres
modalidades seguintes segundo a duracion da actividade, o plan de estudos da sua titulacion

etc.:

. . Matricula de
Inclusién de Asinante do P
créditos de
Modalidade ECTS no Acordo de practicas na Recofiecemento
Acordo de Formacién por USC brevia &
Formacién parte da USC prev
estadia
Si (con cédigo e ECTS no expediente da
Modalidade 1: Practicas 9 . titulacién e mencién no
. nome da RAM do Centro Si
curriculares materia) Suplemento Europeo ao
Titulo (SET)
ECTS no expediente da
Modallda_de 2: Préacticas Si RAM do Centro Si titulacion e mencién no
extracurriculares Suplemento Europeo
ao Titulo (SET)
Modalidade 3: Practicas Documento de
realizadas despois da Non Xefa da OM Non constancia e/ou
obtencioén do titulo mencién no Europass

DECIMA: Matricula e cotizacion & Seguridade Social

10.1 No caso dos Acordos de Formacion das modalidades 1 (préacticas curriculares) e 2 (practicas
extracurriculares), que inclien créditos ECTS que se recofieceran logo do periodo de mobilidade,
0 estudantado deberéa formalizar matricula na USC da totalidade dos créditos incluidos no seu
Acordo segundo o plan de estudos e as normas de matricula e de permanencia de aplicacion nos
programas de mobilidade, asi como aboar os prezos publicos que determine o decreto
correspondente da Xunta de Galicia e calquera outra norma de aplicaciéon antes de asinar o
Convenio de Subvencion Erasmus+.

10.2 A cotizacién do periodo de practicas estara suxeita ao disposto no criterio interpretativo

3/2024 da Direccién Xeral de Ordenacion da Seguridade Social para a aplicacion da Disposicién
Adicional Quincuaxésima Segunda do Texto Refundido da Lei Xeral da Seguridade Social.

DECIMOPRIMEIRA: Obrigas do estudantado seleccionado
Antes da estadia:

11.1 Unha vez aceptada a praza de mobilidade, o estudantado seleccionado debera preparar
a seguinte documentacion para a sua presentacion na OM:
a) O Acordo de Formacion (Anexo V) asinado por todas as partes.

b) Comprobante de matricula dos créditos correspondentes, no caso das modalidades
e 2.

1

c) Contratacién do seguro da USC para estudantes de intercambio: todo o estudantado

seleccionado para unha mobilidade Erasmus+ tera que subscribir o seguro de
accidentes e asistencia en viaxe que determine a USC, independentemente da
existencia de requisitos adicionais impostos polas entidades de acollida.

11.2 Unha vez revisada a documentacion, a OM comunicara a cada persoa seleccionada o prazo
e procedemento para asinar o Convenio de Subvencion Erasmus+. Este convenio debera ser
asinado, en todo caso, antes de que a persoa beneficiaria se incorpore a entidade de
acollida.

Durante a estadia:
11.3 Nun prazo de tres (3) dias habiles desde a incorporacién & empresa ou institucion, o

estudantado enviara & OM (erasmus.practicas@usc.gal) o Certificado de Chegada (Anexo VI)
debidamente asinado pola persoa supervisora ha empresa ou institucion receptora.

11.4 En caso necesario, o estudantado dispora dun prazo dun (1) mes logo da sUa incorporacién
a entidade de acollida para realizar modificacions no Acordo de Formacion (requirindose para
isto o consentimento expreso de cada unha das partes asinantes) e para comunicalo a OM.

11.5 Ampliacion de estadia: As modificacions que impliqguen unha ampliacion do periodo da estadia
estaran suxeitas a dispofiibilidade de fondos, ou poderan realizarse con “bolsa cero”, sempre
dentro dos limites temporais do Programa Erasmus+.

11.6 Antes de rematar a estadia, o/a estudante solicitara & persoa supervisora na entidade de
acollida cubrir e asinar o Certificado de Fin de Estadia (Anexo VII), ademais do informe final
da empresa coa avaliacion da actividade realizada.

Despois da estadia:

11.7 O estudantado enviard & OM (erasmus.practicas@usc.gal) o Certificado de Fin de Estadia,
o documento oficial que demostra a sla estadia efectiva na institucion de acollida e o periodo
exacto da mesma. Xunto a el debera presentarse o Informe de Avaliacion Final (Anexo VIII)
asinado pola institucion de acollida, asi como a Memoria de Practicas (Anexo IX).

11.8 O estudantado ten a obriga de realizar un informe final (EU Survey) a través da plataforma
que a UE ten habilitada para este propoésito. Este informe é obrigatorio e debe ser
cumprimentado nun prazo maximo de trinta (30) dias naturais desde a recepcion da invitacion
por correo electronico.

11.9 Toda esta documentacion tera que estar entregada antes do dia 31 de agosto de 2025. O
incumprimento deste apartado obrigara ao estudantado & devolucién total da axuda
econdmica concedida.

DECIMOSEGUNDA: Recofiecemento da formacién realizada

12.1 A formacion realizada na entidade de acollida sera recofiecida academicamente pola USC
para as modalidades 1 e 2 sinaladas na base novena, sempre que se acade o nivel requirido e se
cumpran as condiciéns esixidas polas institucidbns participantes para acadar o pleno
recofiecemento.

12.2 As practicas curriculares seran cualificadas numericamente segundo o recollido no Informe
final da empresa e a Memoria de Practicas realizada polo/a estudante. As précticas
extracurriculares contaran cunha cualificacion de Apto/Non apto.

12.2 A proposta de resolucion de recofiecemento da formacion seré elevada pola Unidade de Apoio
a Xestion do centro correspondente ao/4d decano/a ou director/a para que se emita a
correspondente resolucién. Esta resolucion seralle comunicada a persoa interesada e remitida a
UXA correspondente para que proceda & imputacién do recofiecemento no expediente académico
do/a estudante. A mobilidade de practicas podera, asi mesmo, constar no Suplemento Europeo ao
Titulo (SET). A proposta de resolucion de recofiecemento sé é vinculante se retne os requisitos
legais, os da convocatoria, os do Regulamento de Intercambios da USC e os do plan de estudos
da titulacidn que o/a estudante esta a cursar.

12.3 Os/as solicitantes da modalidade 3 (titulados/as) poderan solicitar & OM un documento
acreditativo da sUa estadia de practicas e/ou a suUa inclusion no Documento de mobilidade
Europass.

DECIMOTERCEIRA: Réxime xuridico

13.1 Contra a presente resolucion que esgota a via administrativa, podera interpofierse recurso
contencioso-administrativo perante o xulgado do contencioso-administrativo de Santiago de
Compostela ou Lugo no prazo de dous meses a contar dende o dia seguinte a sta publicacion,
de conformidade cos artigos 46 e 8.3 da Lei 29/1988, do 13 de xullo, da Xurisdicion Contencioso
Administrativa.

13.2 Con todo, as persoas interesadas poderan interpofier recurso potestativo de reposicion no
prazo dun mes perante o 6rgano que o ditou. Neste caso non se podera interpofier o recurso
contencioso-administrativo anteriormente indicado en tanto non recaia resolucion expresa ou
presunta do recurso administrativo de reposicion, ao abeiro dos artigos 123 e 124 da Lei 39/2015,
de 1 de outubro de Procedemento Administrativo Comun das Administracions Publicas.

A Vicerreitora de Titulacions e Internacionalizacion
Por delegacion de competencias (R.R. do 21/04/2022, DOG do 26/04/2022)

Maria José Lopez Couso

Documento asinado dixitalmente conforme a Lei 39/2015 do 1 de outubro do Procedemento
Administrativo Comun das Administraciéns Publicas

